
Voorwoord

Die gedeelte wys ons daarop dat hulle wat glo in hul God en Skepper, in die Liefde van die Vader, stand moet hou tydens die beproewings van die eindtyd. Hulle moet hulleself deemoedig, bewus van hulle onvolmaaktheid, aan God se Liefde toevertrou, vas glo dat God se Liefde en Barmhartigheid hulle sal bystaan in alle aardse en geestelike nood, dat hulle arbeid moet verrig in God se wingerd en deur Sy krag Sy steun moet wees om vir die Vader nog te red wat te redde is.

Die voorspellings oor die einde gaan nou bewaarheid word, die toekoms word hede. God roep met luide stem om die onverskilliges nog tot inkeer te bring. Wie onvoorbereid die uur tegemoet gaan en wie sy lewe verloor, het `n swaar lot in die hiernamaals.

Die einde van `n verlossingsperiode is in sig. Die val in die diepte van die mensdom, wat steeds verder van God af te staan kom, moet gekeer word. `n Nuwe tydperk sal begin, ook om vir al die nog gekluisterde geestelike die weg te open na Hom op Wie ons almal wag.

Waak en bid. 

G.F.K.  

Aankondigings moet letterlik opgeneem word. Einde - Toekoms - Hede

B.D.3710 - 11 Maart 1946

As u die tyd nog nie as ryp beskou waarin vervul word wat verkondig is in woord en geskrif nie, dan sal u onverwags getref word, want My Wil kom in aksie soos dit bepaal is sedert ewigheid. Wanneer u `n oop oog het vir en die vermoë om te oordeel oor die geestestoestand van die mensdom, sal u ook nie twyfel aan My woord nie en u elke dag voorberei op die vervulling van My aankondigings. En slegs hy wat nog blind van gees is bereken dit op `n verder toekomstige tyd, ook wanneer hy gelowig is, dit wil sê om My as Bestuurder van alle lotgevalle te erken. Maar om die samehang presies te ken van alle skeppings met hul Skepper, om op hoogte te wees van die opgawe op aarde van die mense en die gevolge van die verontagsaming daarvan, sou die mense die sekerheid gee, dat die einde in aantog is en elke twyfel sou ongegrond wees. Die kennis ontbreek hulle egter en slegs weiniges het daarom die insig dat daar nie veel meer tyd oorbly vir die geestelike ontwikkeling van die mense nie. En solank hulle aan die aardse ontplooiing meer aandag skenk, word die laaste tyd nie produktief benut nie.  

Die mense moet hulle daagliks voorberei asof die einde hulle nie sal laat skrik nie. Maar wie doen so-iets, as hy nog nie die tyd kan aanskou wat die einde van `n verlossingsperiode aankondig nie? Elke gedagte aan uitstel is nadelig vir die siele. En wanneer Ek u op hoogte bring deur My bodes wat Ek Self onderrig, wanneer Ek u wil inwy in My verlossingsplan en u bekend maak dat u nog net min tyd het - neem dan hierdie woorde van My aan in die volste geloof, bedink dat Ek u nie verniet hierdie aansporings en onderrig laat toekom nie en rig u lewe in antwoord daarvolgens in. Reken op `n spoedige einde en neem alles letterlik op wat Ek u verkondig deur My dienare op aarde. Glo dat die toekoms ook eendag `n hede sal word en as u aan die woorde geen waarheid heg nie - kyk dan na die lewe en doen en late van die mense om u, kyk na wat daar oral gebeur, herken en erken die geestestoestand van die algehele mensdom op aarde - wat hulleself oortref in liefdeloosheid en handelinge wat nie in ooreenstemming is met My gebod van die liefde nie. En die insig moet vir u die bevestiging wees van My aankondigings, u sal daaruit moet bepaal watter uur geslaan het en dus My ingryping daagliks en op elke oomblik verwag - want dit gaan die einde vooraf wat nie te lank op hom sal laat wag nie.  

Ek onderrig My dienare op so `n wyse, dat u sal moet insien dat Ek hulle oplei vir `n missie. Ook die spoedige werksaamheid van hierdie dienare moet vir u `n bewys wees, want Ek het geen skoolonderrigte verkondigers van My woord nodig nie; inteendeel mense wat hulle self gevorm het om `n opnamehouer te wees van My woord deur hul lewenswandel, sodat hulle oortuigend vir My Woord kan opkom. En dus sal hulle spoedig hulle amp moet aanvaar om suksesvol werksaam te kan wees vir My en My Ryk op hierdie aarde. As so iemand My woord uit hul mond aanneem en eweneens bereid is om My te dien - vir My werksaam te wees in die laaste tyd voor die einde, sal hy ook die tyd herken en weet dat dit gekom het, hy sal self die noodsaaklikheid van My werksaamheid in die laaste tyd insien en nie twyfel aan My woord nie - hy sal rekening hou met die tyd wat vlak voor die deur staan, omdat dit aan hom toegestaan word om vir My te werk, want wie My Woord gelowig aanneem, voel ook die nabyheid van die einde. Hy sien die lae vlak van die mensdom en weet dat daar geen geestelike opbloei op hierdie aarde meer kan bestaan nie.

Maar wie slegs die wêreldgebeure beskou, het geen oog vir die geestestoestand van die algehele mensdom nie, en daarom sal hy ook nie erken dat die tyd van die einde gekom het nie. Dog onverwags vinnig sal die dag daar wees wat Ek vasgestel het sedert ewigheid as die einde van `n verlossingsperiode. Wag u daarom maar daarop en berei u voor, sodat u hierdie dag nie hoef te vrees nie.

Amen

Die Hede bring die Einde

B.D.4320 - 1 Junie 1948  

En Ek sê steeds weer: U sal die einde deurmaak. Hierdie is `n dringende oproep wat Ek as waarskuwing aan die mense laat toekom wat nou op die aarde lewe, dit is `n oproep wat Ek nog sal versterk, omdat dit nodig is dat u die sekerheid verwerp om nog baie tyd oor te hê; omdat dit nodig is dat u uself besighou met die denke van `n plotselinge einde en om nader na My te probeer kom. U het nog slegs min tyd en u sal baie spoedig uit u rus wakker skrik, daar sal `n angs in u hart opkom, wat u alleen sal kan besweer deur My aan te roep deur gelowige gebed, wat u krag en rus sal gee, die tyd is voleindig, en of u uself ook teen hierdie gedagte verweer, u moet voorbereid wees op alles wat die einde met hom saambring.

Julle is die wat die laaste stryd deurmaak, wat dit moet deurstaan, julle is die wat die laaste gerig deurmaak, wat, “of My koms in die wolke en die wegneem van die regverdiges,“ of die laaste vernietigingswerk sal sien plaasvind; na gelang van u gesindheid teenoor My, u wil en u liefde. Julle is die wat moet beslis omdat daar vir julle na die dood geen binnegaan in die ryk hierna meer is as julle julleself na die teenstander wend nie, maar julle sal julle gang deur die skepping van die nuwe aarde opnuut moet aflê volgens My raadsbesluit van ewigheid. Verwag die einde nie in die verre toekoms nie, maak u vertroud met die gedagte dat die hede u die einde bring, dat u self getref word en dat alles oor u sal kom wat sieners en profete voorspel het in My Wil. Ek kan net steeds weer daarop wys, en as bevestiging van My Woord uit die hoë tot u spreek, en Ek sal dit binnekort doen, omdat die tyd voor die einde geen uitstel duld nie.

Ek sal u wat Myne is, deurdat u My wil dien, nog eenmaal kort voor die einde op hoogte bring, sodat u nie onvoorbereid die dag deurmaak nie; want ofskoon u glo dat My Woord waarheid is, neem u ook My voorafkennisgewing nog nie ernstig genoeg op nie, hou u nog steeds rekening met `n laaste uitstel, maar nooit met My spoedige koms, wat u egter te wagte staan nie. Maar baie vurig sal u My verwag as die tyd van die geloofstryd gekom het en u die laaste fase van hierdie aardperiode binnegegaan het, dan sal u geleer het om die wêreld te verag, u sal geen verlange meer koester na aardse goedere nie, u sal maar net nog verlang na My Woord en in die woord sal Ek ook steeds by u wees en troos skenk tot op die dag dat Ek sal verskyn in die wolke, omdat u nood ontsaglik groot sal word en daar nog maar net hulp vanuit My kan kom. 

U sal met sekerheid daarop moet reken dat u hierdie tyd deurmaak, as Ek nie die een of ander van My dienare voortydig na My toe roep volgens wyse goeddunke nie. U almal sal verras wees hoe spoedig die gebeurtenisse hulle sal voordoen wat Ek lank tevore aangekondig het deur die stem van die Gees. En soos Ek My eenmaal openbaar, stuur dit met rasse skrede op die einde af. Wie `n diep geloof het, sal nieteenstaande nood en leed, innerlik juig, want hy weet dat die vereffening eendag sal kom, dat die nood eendag tot `n einde sal kom, dat daar `n nuwe tyd sal begin, weer met die paradys soos wat Ek dit beloof het.

Amen

Ongeloof en duiwels in die eindtyd. Geloofstryd - Die koms van die Heer

B.D.4825 - 29 Januarie 1950

Angsaanjaend sal die uitwerking wees van die ongeloof in die laaste tyd voor die einde, waarin mense slegs die aardse gewin sal najaag en nooit aan `n God sal dink nie. Dan sal die mense mekaar bedrieg en trag om hulle te verhef, hulle sal terwille van die materie alle slegte drange en neigings ontplooi, hulle sal niks daarvan dink om die naaste skade te berokken as hulle nie self voordeel daaruit kan kry nie. Hulle sal streef na die vermeerdering van hulle goedere en al hul denke sal slegs daarop gerig wees. Maar hulle sal God vergeet, hulle glo nie in Hom en vrees Hom nie, hulle glo nie aan verantwoording en straf vir hul sondes wat eendag sal kom nie, en sondig daarom sonder om te aarsel en sonder angs vir `n Regter. Aards gesien het hulle dit goed, omdat hulle gesteun word deur die teenstander van God, wat hulle tot steeds groter hebsug na materiële goedere aanspoor.

Waar die geloof aan God ontbreek, het hy groot mag, daarom is die ongeloof buitengewoon gevaarlik vir die mense, want hulle gaan hul verderf tegemoet. Waar die geloof ontbreek, is ook geen liefde nie, wat alleen die geloof sou kon laat oplewe. Waar die liefde ontbreek, is die mense blind van gees, hulle weet niks en wat hulle weet is verkeerd. Duisternis lê oor die mensdom gesprei en die aarde gaan die einde tegemoet. Aards gesien is daar geen nood nie, die mense lewe in welstand, behalwe die weiniges wat nog vas in die geloof staan en deur hulle vyandig bejeën word. Weliswaar is hulle vir `n kort tydjie `n harde lot beskore, maar hulle herken aan die welstand van die medemens wat sonder geloof is, die sekerste teken van die einde, omdat dit vir hulle voorspel is, sodat hulle sal standhou in hierdie nood, wat `n gevolg is van die geloof in God.

Wanneer die tyd sal kom waarin die Satan sigbaar sal heers, dan is die einde ook nie meer ver nie, want ook dit is vir u aangekondig dat die wêreld aan die einde vol duiwels sal wees, en as duiwels, sal die mense wat nie glo nie, hulleself ook gedra en daarom teen die gelowiges `n bittere stryd verklaar en teen hulle ten stryde trek. Maar dan is die koms van die Heer nie meer ver nie, dan kan elke dag die einde bring, omdat die Heer sal kom wanneer die nood so groot is dat die gelowiges sal dink om moed te verloor - wanneer die Satan sal glo dat hy die spel gewen het, wanneer die ongeloof so die oorhand sal kry, dat die gelowiges vir hulle lewens moet vrees.

Dan kom die Redder van bo, soos dit verkondig is, Hy sal kom in die wolke en hulle wat Syne is tuisbring in die ryk van vrede, en op aarde `n laaste gerig hou. Dan het die einde gekom waarin die Satan in kettings gebind sal word, en met hom, almal wat van hom is. En daar sal `n nuwe aarde ontstaan wat slegs deur diep gelowige mense bewoon sal word, mense wat aan God getrou sal bly in die laaste geloofstryd en nou hulle loon ontvang - `n lewe in die Paradys op die Nuwe Aarde.

Amen

Word Wakker, julle Slapers 

B.D.4895 - 11 Mei 1950

Word wakker, julle slapers en rig julle tot arbeid, want naby is die dag wat u nog beskore is tot die einde. Elke trae en nalatige arbeid sal gewreek word en slegs hy wat vlytig is en sy arbeid in ware erns uitvoer, sy siel sal die seën ontvang wat `n ewige lewe beteken, terwyl alles wat faal, aan die dood gewy is.

Word wakker, julle slapers en kyk om julle heen en julle sal die veranderings bemerk wat die naderende einde al aankondig. U sal niks as toeval mag beskou nie, maar u sal moet weet dat daar niks is wat sonder rede oor u kom nie en dat u daarom aandag sal moet skenk daaraan. Gee u nie oor aan niksdoenery nie want dit lewer u slegs die ondergang op, in plaas van redding uit die nood, wat nie te verloën is nie en slegs hy wat onophoudelik werksaam is, kan haar teengaan. Maar u werksaamheid moet daaruit bestaan dat u uself verryk met kennis en dit dan aan die medemens deurgee, dat u uself die vrae stel wat alleen Ek u kan beantwoord en dat u My daarom vra om u te onderrig. En dan sal Ek u deur middel van gedagtes die regte antwoord gee en u aanspoor om slegs dit uit te voer wat Ek u aanraai deur die stem van die hart, dit wil sê elkeen wat van goeie wil is, sal kennis verkry oor dit wat hy moet doen en dit wat hy moet uitlaat om aan die siel vrede te verseker. Hy sal wakker wees en bly en nie slapend in die hande van die versoeker val nie, want hy slaap nie en hy is voortdurend daarop uit om siele in sy nette te vang, wat die mens nie sien en herken nie, wat soos slaapdronkes voortgaan en sekerlik sal val, omdat hy hulle nie daarteen beskerm nie.

Daar is `n veilige weg, weliswaar smal en doringrig, waar `n opgaan sonder gevaar verseker is, dog die nog slaapdronke mens vind dit nie, hy gaan `n afgrond tegemoet en is in die grootste gevaar wanneer hy nog nie vooraf wakker geword het en na `n betroubare weg uitkyk nie. En die dag is kort, spoedig sal die nag aanbreek en wie dan nog nie die veilige weg gevind het nie, sal verlore gaan, hy sal reddeloos in die afgrond stort. 

Wie die tyd nie benut tot aan die einde nie, behoort by die trae slapers wat hul arbeid nie ernstig opneem nie en daarom aan die einde verwerp word, die wat hul doel nie kan bereik nie, omdat hulle hulleself nie laat vermaan en waarsku het deur My dienare, wat Ek elkeen op sy weg stuur, sodat hulle die wat `n verkeerde weg gaan, lei, sodat hulle nooit sonder hulp aan die verderf prysgegee sal word nie, maar hulle steeds by My in veiligheid gebring kan word.

Amen
Tydsbepaling van die Einde. Valse Profete

B.D. 5162 - 1 Julie 1951

Om die tydstip van die komende wêreldoordeel te wil bepaal, strook nie met My Wil en My Wysheid nie, wat heel goed insien dat kennis van tyd en uur vir u mense ondraaglik sal wees, omdat dit u denke, sowel as u handeling sou beïnvloed en daarom deur My geheim gehou word, nieteenstaande My voortdurende aankondigings en waarskuwings en aanmanings. U, mense sal in vrye wil u lewenswyse moet verander, waartoe wel `n onophoudelike aantoon op die naderende einde goed is, maar nie die presiese kennis van die tyd en uur nie. Wel is die einde, die wêreldoordeel baie naby, en steeds weer maak Ek dit aan u bekend, maar tog sal u almal verras wees, want niemand sal dit oortuigend verwag en aan die spoedige einde glo nie. Maar wie meen om die tyd en die uur te kan aangee, is nie My gesant nie en glo nie sy woorde nie, ofskoon hy voorgee om vir My te spreek, ofskoon hy ook trag om die medemens na die ware geloof in My te bring. Nogtans is hierdie bewering nie deur My Gees aan hom oorgedra nie, dit gaan nie van My af uit nie, dit is `n produk van eie gedagtes, waarvan hy self seker is dat dit die waarheid is en wat hy daarom trag om te verbrei.

"Die dag en uur weet niemand nie." Dink aan hierdie woorde wat Ek op aarde tot My volgelinge gespreek het. As God en Skepper van die oneindigheid, is Ek sedert ewigheid goed op hoogte van hierdie dag en daardie uur, maar My Wysheid verhinder My om die kennis aan u bekend te maak. Want dit gaan oor die vrye wil van die mens, wat nie aangetas mag word nie, maar deur elke presiese mededeling oor die laaste dag aangetas sal word. Die dag is wel sedert ewigheid vasgelê, maar eweso is ook alle gebeurtenisse vooraf vasgelê, wat sonder dwang moet bydra tot die verandering van die wil van die mens.

En so word uit My uit alles gedoen wat dienstig is vir die mens om in die korrekte gesteldheid op die laaste dag My oordeel te kan afwag. Dog as dit nie self deur die mens benut word nie, is sy lot vir `n eindelose lang tyd alreeds beslis. 

Die wete van die dag en die uur van die einde sou `n gedwonge verandering van sy wese tot gevolg hê, wat hom egter nie die reg gee om die ligryk, nóg die salige paradys van die nuwe aarde binne te gaan nie, maar ook nie die mens aan die ewige verderf sou uitlewer nie, omdat angs en vrees sy wil bepaal, maar nie die liefde nie, wat die enigste beweegrede moet wees vir `n ommekeer van die wil. Die liefde sou dus nog te gering wees en dit gee nie die reg om van `n wesenlike verandering te spreek nie, maar om die wil korrek te doen sou die wese aangereken moet word; in `n sekere sin sou die wese gehoorsaam wees, maar nie uit liefde nie, veeleer uit vrees.

Maar die liefde gee ten slotte die deurslag. Ek wil die bokke van die skape skei, Ek wil `n reiniging bewerkstellig waardeur `n verlossingstydperk beëindig word, voor daar `n nuwe een begin. Daarom moet daar `n duidelike wilsbeslissing plaasvind, waartoe die mense ryklik tyd en geleentheid het en as aansporing word die naderende einde vir hulle aangekondig. Maar hulle moet heeltemal sonder dwang beslis.

Daarom hou Ek dag en uur geheim, maar hy sal kom soos `n dief in die nag, wanneer niemand hom verwag nie, sal hy daar wees, wanneer die mense in die genietinge van die lewe hul bevrediging vind, wanneer hulle rusteloos van die een genot op die ander jag maak, wanneer hulle alles om hulle heen vergeet en vrolik is, wanneer hulle heeltemal vol lewensvreugde sal wees. Dan sal die dag aanbreek wat aan alles `n einde sal maak. En dan sal blyk wie vir My party trek of vir My teenstander, wat Heer is van hierdie wêreld. Dan sal alles geopenbaar word, lig en duisternis, waarheid en leuen, liefde en haat, dan sal niemand hulle kan verberg of sy ware wese verskuil hou nie. Dan sal elkeen hulle so voordoen soos wat hy in werklikheid is, want die nood om hom ruk sy masker van sy gesig af en dan sal elkeen die regte loon kry - Lig of duisternis, Hemelse geluksaligheid of ewige verdoemenis.

Amen

Einde van `n Verlossingsperiode. Die Heilsplan van God 

B.D.5278 - 21 Desember 1951  

Ek het vir u `n doel gestel en u `n termyn daarvoor toegeken waarin u, mense, die doel goed sou kon bereik het. En ook nou nog is dit vir u moontlik, wanneer u dit ernstig wil, dat u by die doel uitkom. Maar die geskonke termyn aan u is verby, nog maar `n kort tydjie skei u van die einde en wie die doel dan nog nie bereik het nie, sy geestelike lewe is verspeel, hy het dit verbeur, hy wil nie lewe nie en sy lot is die dood. Daar loop `n verlossingsperiode ten einde en `n nuwe begin, maar die geestelike wat tans as mense beliggaam is, het onvermydelik by die einde aangekom en as hulle faal, moet hulle weer die kringloop van die ontwikkeling begin, sodat My Wet van die ewige ordening vervul kan word. 

Die termyn het afgeloop en slegs minute skei u van die uur van ondergang van die ou aarde, waarin die skeppings hierop ontbind sal word om weer opnuut te ontstaan, om weer nuwe moontlikhede te gee vir die ontwikkeling van die nog onryp geestelike. En al stel Ek u steeds weer die uur voor die gees, dit gaan sonder om indruk te maak by u ore verby, u glo dit nie. Maar u ongeloof hou My plan van ewigheid nie teen nie, dit gee My egter aanleiding om u steeds duideliker tekens te stuur sodat `n nabye einde vir u geloofwaardig voorkom.

U ongeloof noodsaak My om u uitermate pynlike wonde toe te bring sodat u uself sal besin oor wat u lewe eintlik is en hoe u dit benut het. Ure van nood en ellende kan u nie gespaar bly nie, dit kan dalk daartoe bydra om u na die doel te lei, wat u waarlik nog sal kan bereik wanneer u dit ernstig wil. Ek help u op `n duidelike wyse en gee u krag, maar u hart moet My aanroep om hulp sodat u wil hom laat sien.

Alles kan en wil Ek vir u doen om u geluksalig te maak, maar My heilsplan van ewigheid kan Ek nie omverwerp nie, dit moet volgens die wet van die ewige ordening uitgevoer word en dit binne `n vasgestelde tyd, wat nou haar einde vind.

Die geestelike gesteldheid van die mense het al sedert lankal haar hoogtepunt bereik wat `n einde van die aarde meebring, maar Ek talm nog steeds terwille van die weiniges wat swak en besluiteloos is, sodat Ek hulle nog kan wen, voordat die termyn afgeloop is. Maar dan is alle moontlikhede uitgeput, dan moet elkeen die gevolge van sy gesindheid teenoor My dra, dan word die oordeel onherroeplik gehou en iedereen sal die lot ten deel val wat hy verdien, ewige geluksaligheid of verdoeming, `n lewe in die paradys op die nuwe aarde of `n hernieude kluistering in die skepping weer vir `n eindelose lang tyd.

Amen
Knegte van die Satan

B.D.5775 - 25 September

Hoe onmeetlik diep het die mense, vir wie die lewe van die medemens nie meer heilig is nie, gesink, die wat hulle onbarmhartig as regters oor hul broeders en susters opstel en na willekeur oordeel, hulle van hul vryheid beroof en hul skade toebring aan liggaam en siel. Hulle is gewillige knegte van die Satan, duiwels van sonde, totaal sonder enige liefde, onregverdig in denke en handeling. Hulle het waarlik in duiwels geworde mense verander, wat geen barmhartigheid meer verdien nie en wat daarom onskadelik gemaak moet word wanneer die tyd gekom het. Die teenstander van God bedien homself met hulle en hulle voer gewilliglik uit waartoe hy hulle aandryf. 

Daar is geen liefde meer onder die mense nie en nog veel minder regverdigheid, elkeen soek slegs eie voordeel en dwing dit ten koste van die medemens van hulle af. En daar is geen op sigself staande gevalle meer nie, maar die hele mensdom beweeg hulle in hierdie rigting, hoewel steeds nie duidelik sigbaar nie, maar in hul gedagtes sondig ewe-eens baie mense - wat nie dit verafsku of veroordeel wat duidelik die werksaamheid van die Satan is nie. Die wêreld is aan skanddade wat ten hemel skrei gewoond. Hulle duld dit in plaas van om daarteen op te kom, hulle help nie waar hulp nodig sou wees nie. En die aantal duiwels groei elke dag en hul slegte dade vermeerder al hoe meer. 

Daar sal egter `n tyd kom waarin elkeen homself voor God moet verantwoord, omdat niemand hulle voor Hom kan verberg nie en waarin alle skanddade geopenbaar sal word. Die mense glo nie meer in `n God nie, hulle glo nie aan `n Regter voor Wie hulle hulleself moet verantwoord nie en hulle glo nie aan `n vergelding nie. Maar hulle sal tot op die laaste sent hulle skuld moet betaal, daar sal niks van hulle kwytgeskeld word nie, elke onreg sal sy genoegdoening eis en die vryheid wat hulle misbruik het, sal omgesit word in `n gevangenskap wat hulle ewighede lank sal moet verdra, omdat hul skuld andersins nie gedelg kan word nie, omdat hulle hulleself nie kan verbeter nie.

Alleen die diepste gesonkene moet sulke kwellinge verdra, maar voor die einde van hierdie aarde sal die mense in die diepste diepte beland, en die aarde sal, buiten die klein skaar van God se getroues, slegs nog maar duiwels te siene kry, verteenwoordigers van die wat dan op die aarde woed, omdat hy weet dat hy nie veel tyd meer het nie. Ook nou is hy al lank onmiskenbaar aan die werk, want hy sit die mense aan tot wreedhede, tot leuens en intriges, hy bring die mense wat hom nie aanvaar nie in die grootste nood.

Die Satan het homself beliggaam in sy helpers en handlangers. En die wêreld is vol sonde. Die tyd van rampspoed het begin wat die einde inlei en dit sal verloop soos dit verkondig is in woord en geskrif. Die vervolging van diegene wat hom nie terwille is nie sal begin, van hulle wat aan God getrou bly en Hom wil dien en wat daarom `n tyd van stryd moet deurstaan wat teen God Self gerig is. Maar dan is die einde daar, dan is die tyd vervul en aan die aktiwiteite van die Satan word `n einde gemaak. Dan is dit die dag van die oordeel, waarop rekenskap geëis word, waarop die Regverdigheid van God alles vereffen, waarop elkeen sal ontvang wat hy verdien.

Amen

Die afloop van `n periode op aarde. Wetenskaplikes

B.D.6081 - 17 Oktober 1954

Die einde van `n ontwikkelingsperiode het reeds gekom, wanneer die mens uit die goddelike ordening gestap het vir wat betref dat hulle hulleself bevoeg voel om in die skeppingsplan van God in te gryp, omdat hulle nie aan God as skeppende Mag glo nie en dink dat hulle al die bestaande self te kan beheer.

Die mens het weliswaar as erfdeel van God `n skeppende gees en hulle kan die erfdeel in ruim mate vergroot, hulle kan ook met goddelike ondersteuning die onmoontlik lykende tot stand bring, en hulle sal tog in die goddelike ordening bly solank hulle die krag wat nodig is vir hul skeppende werk uit God aanvaar. Hulle sal egter dadelik uit hierdie ordening tree wanneer al hulle planne alleen maar aards gerig is, wanneer hulle hulleself van God as die skeppende Mag afsonder en dan dus suiwer verstandelik eksperimenteer - wanneer hulle selfs die goddelike skepping as proefobjek gebruik en hulleself so tot handlangers van die teenstander van God maak, hy wat hom ten doel stel om die goddelike skeppings te verwoes.

Aan die einde van `n periode op aarde is die wêreld steeds vol van aardse wysheid. Die wetenskap glo om vir alle gebiede die sleutel te gevind het en slegs selde is die geestelike weg te bewandel wat God aangewys het om tot die ware kennis te kom. Maar sonder Hom is die weë gevaarlik, sonder Hom is die resultate twyfelagtig en gaan die mens min of meer die gevaarsone binne, omdat hulle deur hom gelei word wat nie opbou nie, maar inteendeel ondergang wil bewerkstellig, hy wat die mense sal laat glo dat hulle opbouend besig is, terwyl hulle eweneens hul eie graf grawe en bydra tot die ondergang van die ou aarde. Want die skynbare vooruitgang van die wetenskap is sy werk, die werk van die teenstander van God, wat die mens aanspoor tot die grootste verstandelike aktiwiteit met uitsluiting van goddelike ondersteuning. Hulle sal vir hulleself natuurkragte tot nut maak, maar in `n ander sin as wat dit deur God gewil is. Hulle sal uit die goddelike ordening tree en die gevolge sal hulle laat sien. 

Maar God het die wil en handeling van die mense sedert ewigheid voorsien en daarom wys Hy steeds weer op dit wat gaan kom, want Hy weet wanneer en waar die gevolge van menslike denke en handeling homself openbaar. Hy onderrig die mense oor die verkeerde van hul denke en wil hulle beweeg om hulleself aan die Mag toe te vertrou Wie bo alles staan. Hy wil hulle waarsku teen die invloed van Sy teenstander. Hy wil hulle aanraai om in die goddelike ordening te bly. Hy dink aan hulle wat Hom erken as God en Skepper van ewigheid en Hy verskaf hulle opheldering oor Homself en die mag wat teen Hom is.

Amen

Van die naderende einde moet steeds weer melding gemaak word

B.D. 6689 - 13 November 1956

Elke geleentheid wat Ek u bied, moet u aangryp om van die naderende einde melding te maak, want u gaan dit met rasse skrede tegemoet. U sal weliswaar geen geloof vind nie, veeleer sal mense u uitlag en bespot, maar u moet dit tog doen, want u woorde sal in die bewussyn van die mense terugkom, sodra daar ongewone dinge op aarde afspeel wat vir die mense nie begryplik voorkom nie.

Ook hulle wat heeltemal ongelowig is, sal dan aan u woorde terugdink en daar sal dan onder hulle weer sommiges wees wat met die moontlikheid rekening hou dat die oorblywende voorspellings ook sal uitkom. Hulle sal hulleself dan in hul gedagtes met My openbaringe besig hou en dit kan vir hulle van groot seën wees. Ek weet dat u nog maar weinig sukses het by u medemens wanneer u hul My evangelie (van die liefde tot God en die naaste) sou wil bring, want hulle hou daarenteen hulle ore en harte daarteen gesluit. Ek weet ook dat die aankondigings van die naderende einde nog veel minder geloof vind, maar Ek laat niks oor die mense kom sonder om hulle vooraf te waarsku en te vermaan en daartoe moet u My u mond leen. Want Ek Self kan hulle nie aanspreek nie, omdat hulle geloof te swak is en daarom hul harte ook nie in staat is om My stem te verneem nie. Maar Ek kan dit deur u doen deurdat u nou uitspreek wat My Gees u verkondig het.

Die wêreldgebeure sal sy loop neem, wat steeds nader na die einde voer en enige mens sal dit tog in verband bring met dit wat hulle van u verneem het. Hul gedagtes sal daarop gerig word en dit kan hul in die komende tyd nog seën bring. U sal weinig geloof vind - dit weet Ek en Ek sê dit steeds weer - maar tog is dit beter dat u hulle hieroor onderrig, as dat hul geen enkele aanwysing toekom nie en die einde hulle oorval omdat hulle volkome onwetend is. En daarom is iedere dag nog ook `n barmhartigheidsgeskenk vir die mensdom, want dit kan nog geestelik benut word, sowel deur u, deurdat u informerend werksaam is, asook deur diegene wat deur u van My evangelie hoor. Hulle sou maar net u woorde ter harte hoef te neem om so te lewe soos wat dit My Wil is. Hulle hoef maar net hul beste te doen om My gebooie van die liefde na te kom en hulle sou dan tot aan die einde nog baie vir hul siel kan bereik. Daarom: Word nie moedeloos en verslap nie in die arbeid vir My en My Ryk nie, want dit is in die eindtyd die mees dringende en oortref alle aardse werksaamhede aan waarde - ofskoon dit nie deur die mense as arbeid gesien word nie en hom alle waarde ontsê word. 

Maar die mense weet nie welke nuttelose werk hulle self verrig, wanneer hulle hulleself slegs maar aards besighou sonder enige geestelike strewe, sonder `n geestelike doel nie. En ook daarop moet u hulle opmerksaam maak daarop dat hulle immers tog niks sal behou nie, dat alles sal vergaan en dat hulle alle lewenskrag nutteloos verkwis, wat hulle slegs aards gebruik. Hulle moet weet dat hulle daarmee vir hulle geestelike goedere sou kan verwerf en daarmee dan onverganklike skatte vir die ewigheid sou kan vergader.

En nog eens: Geloof sal u weinig vind, maar woorde wat die hart en die verstand eens opgeneem het kan wel uit die bewussyn verdwyn, maar dit kom sekerlik weer te voorskyn hoe meer dit na die einde loop en dan kan hulle nog `n uitwerking hê as dit maar ernstig geneem word. Elke mens word in die komende tyd nog deur My aangespreek. En u staan My daarmee by in soverre, dat u die skakel is tussen My en hulle, dat u alleen maar uitspreek wat Ek aan almal te sê het. En die gebeurtenisse in hierdie tyd sal u woorde nog onderstreep; en daarom, hou u steeds gereed, u, My dienare op aarde, sodat Ek u te alle tye kan roep as Ek u nodig het om in My plek te spreek. Glo nie dat u vergeefse arbeid verrig nie, want Ek Self seën u aktiwiteite, en Ek help u waar u krag nie toereikend is nie. Want die tyd tot aan die einde moet nog goed benut word en daarom moet elke geleentheid nog aangegryp word waar daar aan `n siel nog reddend werk verrig kan word, sodat hulle aan die mag van My teenstander ontruk word.

Amen 

Die motivering om `n periode op aarde te beëindig

B.D.7167 - 17 Julie 1958

Maak `n nota van dat die tyd ten einde loop wat aan u, mense toegeken word om op hierdie aarde ryp te word. Die hele menslike geslag wat hulle in hierdie periode op aarde mag beliggaam, het so `n bietjie min of meer die proef deurstaan, hulle sal binne gaan in die ryk hierna en sal daar hulle positiewe ontwikkeling kan voortsit, al is dit ook onder ander omstandighede as op die aarde.

Maar daar het ook ontelbare mense siele afgegly in die diepte in. En nou is die laaste van die geslag nog toegelaat om hulle as mens te beliggaam, ook met die doel, om gedurende die aardse lewe vry te word uit die materiële vorm wat hulle al ewighede gevange hou. Maar nou loop hierdie tyd ten einde en vind `n afsluiting daarvan onherroeplik plaas, omdat `n nuwe verlossingsperiode moet begin.

En begryplikerwys is daar in hierdie laaste tyd nog slegs `n geringe sukses te meld, want daar is nou baie geestelik beliggaamdes wat vyandiggesind is teen God, wat nie vroeër toegelaat was nie, juis vanweë hierdie weerstand, wat egter vir hierdie periode op die aarde bestem was en wat ook nog die gang as mens moet aflê voor daar `n nuwe verlossingsperiode kan begin. Om nou vir hierdie mense die weg oor die aarde suksesvol te laat word, is baie geestelike aan hulle as geselskap gegee, wat hulle lei en bystaan waar die krag van die mense te klein is.

Dit is dus wel moontlik dat ook hierdie mense nog kan rypword, maar tog bomate moeilik, omdat nooit met dwang op die wil van hulle ingewerk mag word nie. Maar die einde van hierdie periode op die aarde is sedert ewigheid vasgestel, dit is in God se heilsplan vasgelê, omdat Hy van ewigheid af weet wanneer dit tyd is op die aarde om `n nuwe wetlike ordening tot stand te bring, wat deur die wil van die mense omvergewerp was en dat daarom `n positiewe ontwikkeling van die geestelike byna `n onmoontlikheid geword het. 

Wanneer die mense nou dink dat dit nie met die liefde van `n "God en Vader" in ooreenstemming te bring is dat `n skeppingswerk soos die aarde `n volledige omvorming tegemoet gaan nie, dan moet daarteen gebring word dat dit baie eerder `n bewys van gebrek aan liefde sou wees, wanneer aan so `n geestelike lae vlak geen einde gestel sou word nie, want die aarde sou dan opgehou het om `n verblyfplek te wees om die geestelike te vorm, sy sou haar doel volkome mis en slegs nog chaos verder in die hand werk wat geestelik oor haar heers.

Die liefde van God probeer waarlik alles om die mense te help om hulleself te red, maar daar is geen verbetering te sien nie, daar is op hierdie aarde geen geestelike ommekeer te verwagte nie, want daar kan nie daarop gereken word dat die menslike geslag hulleself sal verander en terugkeer na die ordening wat deur God gewil is nie, wat slegs `n einde sou kan teëhou. En God weet sedert ewigheid dat hierdie moontlikheid nie meer bestaan nie en daarom kon Hy Sy plan op hierdie wil van die mense baseer.

En Hy sal dit ook ten uitvoer bring, want Hy is `n goeie, regverdige en bomatige wyse God, Wie niks anders wil doen as om Sy skepsele te help om uit die diepte op te klim na omhoog, na Hom en Wie ook waarlik die ware middele ken en aanwend. Maar u, mense wil nie glo dat die tyd gekom het nie, dat die mensdom al op die geestelike dieptepunt aangekom het wat nou geen uitstel meer duld nie.

U sal dit nie wil insien nie, ofskoon die innerlike gevoel vir u sê dat die mensdom niks anders meer het om te verwag nie. En daarom maak u teenwerping op teenwerping wat egter alle logika ontbeer. Want sodra u eenmaal ernstig daaroor nadink wat hierdie aarde is en waartoe sy moet dien, en wanneer u dan sien dat `n mens maar selde sy aardse lewe benut om geestelik ryp te word, wat vir iedereen duidelik sigbaar is, moet dit vir u ook waarskynliker voorkom dat daar `n einde kom, as dat sy (die aarde) op dieselfde wyse verder sal bly bestaan. 

Want ook dit moet vir u heeltemal duidelik wees dat God die mense nie outomaties daartoe kan bring om ryp te word nie, daar dus slegs nog maar `n verandering van hierdie aarde kan plaasvind, `n beëindiging van `n tydperk wat sonder effek blyk te wees en `n begin van `n nuwe, waarin die positiewe ontwikkeling van die geestelike weer kan deurgaan en waarom ook aan die geestelike, wat hulleself in die diepte bevind, `n nuwe moontlikheid gegee word om op te klim.

U mense sal steeds die oneindige Liefde en onoortreflike Wysheid van u God en Skepper in aanmerking moet neem, Wie u ewige Vader sou wil word en Wie ook waarlik alles doen om Sy doel te bereik. En net so sal u ook die komende einde van die aarde mag beskou as `n daad van Sy Liefde, maar nooit as wreedheid nie, waartoe Hy nie in staat is nie, want nooit wil Hy vernietig nie, inteendeel - steeds alleen die lewe gee aan hulle wat dit uit hul eie skuld verloor het.

Amen

Die beëindig van `n periode op aarde staan voor die deur

B.D.7929 - 27 Junie 1961

Ek hou My by die tyd wat aan u gestel word vir u verlossing en dit beteken, dat daar ook `n verlossingsperiode ten einde loop, dat daar `n nuwe tydperk begin volgens die plan van ewigheid. Soos Ek dit insien as noodsaaklik en om sukses op te lewer vir u siel, vir die ontwikkeling van die hele mensdom; so is die plan vasgestel, want die geestelike lae vlak vereis `n nuwe ordening, dit vereis `n ingryping van My, `n ommekeer wat alleen tot seën strek, wat vir die geestelike bevorderlik is om hulleself positief te ontwikkel. En aan My is die tydstip ook sedert ewigheid bekend waarop die mensdom op `n geestelike laagtepunt gekom het, wat `n verandering vereis, en Ek sal My ook by hierdie tyd hou en My heilsplan uitvoer, maar steeds is My Liefde en Wysheid bepalend vir My heerskappy en werksaamheid in die hele universum. En so sal die einde van `n verlossingsperiode nou ook plaasvind en `n nuwe sal weer begin, omdat die ontwikkelingsproses aaneenlopend verder moet gaan, omdat van My kant af geen stilstand hom kan voordoen nie en omdat Ek `n nog dieper wegsinking van die geestelike wat as mens oor die aarde gaan, wil verhinder.  

Dat daar dus `n tydperk van ontwikkeling ten einde loop, is verseker. Daar sal `n geestelike ommekeer wees wat egter ook aards `n uitwerking sal hê, want daar is ook nog diegene wat in die vorm gekluister is, wat vry sal kom en nuwe vorms betrek, en dit sal ook `n ontbinding en omvorming van die skeppings op aarde vereis, sodat op `n totale omvorming van die hele aardoppervlak dus te reken is, wat die ou verlossingstydperk beëindig en die begin van `n nuwe ontwikkelingsperiode beteken. 

Wat voorbestem is sedert ewigheid, sal ook vervul word op die dag wat daarvoor vasgestel is, maar vir u mense bly die presiese kennis van die dag verborge, omdat dit nie dienstig is vir die heil van u siel wanneer u op hoogte daarvan sou wees nie. Maar dit sal nie meer lank duur nie, of u dit glo of nie, die tyd is verstreke en My heilsplan van ewigheid sal volgens My Wil ten uitvoer gebring word.

Dat u, mense van die huidige tyd die einde sal moet deurmaak, het ook sy oorsaak, want u weerstand teen My was sterk en het `n vroeëre beliggaming as mens nie toegelaat nie. Maar wederom was aan u dieselfde tydperke gestel waarin u u ontwikkelingsgang moes klaarmaak. Dit is vir u ook moontlik om dit met sukses te beëindig, dit is vir u almal nog moontlik om voor die einde die weg na My te vind, wanneer u maar u weerstand opgee en u weer na My toe keer van Wie u uself eens in vrye wil afgewend het tot u eie ongeluk. Nou bly u op aarde, maar laat die tyd nie onbenut verbygaan nie, want Ek stort My barmhartigheid in ryke mate uit oor u en Ek help u waarlik op elke manier, omdat Ek alleen weet wat dit vir u beteken wanneer u faal en die eindelose lang weg om te groei nog eens sal moet deurgaan deur die skeppings van die nuwe aarde.

Reken daarop, dat die einde baie naby is en stel u in op die einde. En waarlik, dit sal vir u slegs tot seën wees, wanneer u uself na My wend en vra om My krag en hulp. U sal ook in `n kort tydjie nog baie kan bereik, u sal vry kan word van u laaste vorm (u liggaam) en volledige geestelike vryheid verkry. U hoef alleen maar te wil dat u u weg oor die aarde as mens nie tevergeefs aflê nie. U hoef slegs vir My, u God en Vader van ewigheid af, om hulp aan te roep en u sal die weg na Jesus vind, na Hom Wie u alleenlik kan en ook sal verlos.

Laat hierdie aanmaning nie op dowe ore val nie, druk dit in alle erns op u hart en dink hieroor na en handel voordat dit te laat is. Want niemand mag verlore gaan nie, almal wil Ek nog help voor die einde kom. Maar dit sal onherroeplik kom, want die tyd is vervul, die termyn is afgeloop wat die geestelike toegestaan word wat hulle in hierdie verlossingsperiode moes voltooi en daar sal `n nuwe begin wees soos en wanneer dit in My heilsplan van ewigheid voorsien is.  Amen 

Die dag wat voorbestem is vir die einde, sal nie verskuif word nie

B.D. 8500 - 18 Mei 1963   

Die dag is nie meer ver wat My Wysheid vasgestel het om `n verandering tot stand te bring op die aarde nie, wat alleen nog maar dien as woonplek vir `n materiële mensdom, waarop egter geen aanspraak gemaak word as geestelike skolingsoord nie. Die dag is nie meer ver nie, waarop My Wil `n werk sal verwesenlik, wat `n volledige verandering van die skeppingswerk aarde in haar uiterlike vorm ten doel het, wat `n vernietiging van alle lewe in, op en bo die aarde en ook van alle bestaande skeppingswerke beteken. Want My heilsplan is van ewigheid af voorsien en Ek hou My aan die tyd wat Ek in My Wysheid as noodsaaklik insien om vir die geestelike weer nuwe moontlikhede te skep om ryp te word. En u, mense sal My nie kan oorhaal om van die plan af te sien of `n tydelike uitstel te verleen nie, want Ek weet en wis sedert ewigheid in welke geestelike gemoedsgesteldheid die mensdom hulle in hierdie tyd bevind, wat juis ook `n totale verandering, `n gee van `n nuwe vorm vereis aan al die geestelike wat hulle op die terugweg na My bevind.

En daarom moet My voorspellings ook letterlik opgeneem word, dat u nie meer mag reken op `n lang tyd nie, dat u die aangekondigde einde nie in die toekoms sal verplaas nie, want eendag word ook die toekoms teenswoordige tyd en hierdie tyd het gekom. 

U, mense sal ook self aan alle gebeurtenisse in die wêreld en om u heen kan sien dat die geestelike lae vlak van die mense byna nie meer erger kan word nie en ook daarin sal u die rede van `n naderende einde moet insien, want alles het buite die ordening getree, daar het so `n stilstand in die ontwikkeling van die geestelike ingetree, dat daar al amper van `n agteruitgang sprake is. 

Daarom is dit ook `n valse hoop, wanneer u mense glo om My deur gebed tot ander gedagtes te kan bring, selfs al sê Ek u steeds weer dat gebede groot krag besit. Maar wat u vra, is steeds maar net `n gebed uit eie liefde, omdat u nie bereid is, om die lewe op aarde prys te gee en u alleen daarom bid, dat Ek die aarde moet laat bestaan om nie ook `n slagoffer van die einde te moet wees nie. U gebed moet alleen nog maar bedoel wees vir die toestand van die siele van u medemens, u moet alleen vir die geestelike rypword sorg dra en vir mekaar bid, maar My nie daarom vra om van `n definitiewe verwoesting af te sien nie, want dit is nodig vir die geestelike wat nog in die skeppings gekluister is, wat net soos u mense die reg het om opwaarts te gaan, sodat hulle eendag ook toegelaat kan word om die menslike vorm aan te neem.

Maar die mense verspeel vir hulleself die reg om op die aarde beliggaam te wees, omdat hulle self geen stap meer omhoog aflê nie, maar veeleer weer op die diepte afstuur. En hierdie siele sou ook geen enkele voordeel hê van `n verlenging van hul bestaan op hierdie aarde nie, inteendeel dat hulle alleen nog dieper sal wegsink en dit moet hulle belet word, wat deur `n hernieude kluistering kan gebeur, dat hulle weer ontruk word aan My teenstander, wat hulle in die aardse lewe as mens te veel in sy mag gehad het.

U, mense moet slegs vir mekaar bid dat die siele hulle nog voor die einde sal bevry uit sy mag. So `n gebed wat in liefde ten gunste van u medemens verrig word, sal ook My oor bereik en sal verhoor word – maar om My daartoe te wil bring om My heilsplan van ewigheid te verander, sal u nie bereik nie, want Ek weet tog wat dienstig is vir al My skepsele en Ek wil hulle help om vooruit te gaan.

Wie dus vir My en My wingerd aktief wil wees, moet op `n spoedige einde as `n sekere feit reken en nou daarmee in ooreenstemming op aarde werksaam wees, deurdat hy die liefde preek en ook alle mense wys op die Verkondiger van hierdie goddelike liefdesleer, op Jesus Christus, sodat hulle die weg gaan na Hom onder Sy kruis en hulle dus verlos word van sonde en dood, wanneer die einde gekom het. Dan is daar vir hulle, óf `n binnegaan in die ligryk óf `n terugplasing op die nuwe aarde, waar hul `n paradysagtige verblyf verseker is, wat al gelyk te stel is met die binnegaan in die ligryk, omdat die mense dan die proef van hul aardse lewe deurstaan het en vry is van hulle skuld. En sodat die doel nog deur baie mense bereik kan word, spreek Ek hulle steeds weer aan deur u - My bodes op aarde, u wat My aanspreking direk in ontvangs neem en dit aan hulle deurgee, waar dit gelowig opgeneem word. Die aanspreking sal nie ophou voor die einde nie, want Ek weet wie daarvoor geskik is, om My Woord te hoor, dit ook korrek te gebruik om My Liefdestraal in die hart te laat binnestroom. En dit sal steeds weer opnuut getuig dat die einde nie meer ver is nie, hulle sal nooit ophou om melding te maak van My heilsplan nie en onophoudelik wys op Jesus Christus en Sy verlossingswerk. 

Ek sal steeds weer die grote betekenis hiervan ook na vore bring en die mense na Hom, Wie alleen hul redding is, verwys, om nie in die diepste dieptes neer te stort nie. En wie aan `n einde kan glo, sal dit ook nie vrees nie, want sy geloof word deur die liefde lewend en `n mens wat in die liefde leef, sal ook steeds die krag besit, om alle stormaanvalle die hoof te bied wat die laaste tyd nog sal oplewer. Want die suiwer liefde self is krag, omdat deur die liefde die mens met My as die ewige Liefde verbind is en omdat aan hulle vanuit My voortdurend krag toegestroom word. En u almal hoef waarlik die einde nie te vrees nie, as u maar u beste sou wil doen om in die liefde te lewe. Maar dit ontbreek die mensdom aan liefde en daarom sink hulle voortdurend dieper weg en bring hulle self die einde na hulle toe - soos Ek dit sedert ewigheid sê en daarom word My heilsplan ook uitgevoer, soos dit aangekondig word deur woord en geskrif. 

Amen

Opgawe van die Tyd  (Vervolg van nommer 8500)

B.D. 8501 - 19 Mei 1963

Daar sal nooit vir u `n tydsaanduiding toekom nie, omdat dit vir u siel slegs `n skadelike uitwerking sou kan hê om presies op hoogte te wees van die tot werklikheid wording van dit wat aan u voorspel is. U sal wel kennis daarvan moet neem, omdat Ek wil dat u uself voorberei, omdat Ek u wil aanmaan en waarsku; aanspoor om ywerig te werk aan u siel en waarsku teen onverskilligheid, wat u eendag bitter sal berou. En daarom maak Ek u bekend met dit wat na u toe kom en het die mense ook gewys vanaf die begin van hierdie verlossingsperiode op dit wat gaan kom, want die gedagte dat u vlak daarvoor staan, moet u aanspoor om te lewe in ooreenstemming met My Wil, en dus te beantwoord aan die doel van u lewe op aarde. Maar nooit word die tyd vir u gegee nie, as u met dit wat aangekondig is, moet rekening hou, sodat u nie lou word nie. 

Steeds verwag u die vervulling van My voorspellings in die verre toekoms. Maar u dink nie daaraan dat die tyd voortdurend verloop nie, dat u ook die toekomstige steeds digterby bring en dat die toekoms ook eens teenswoordige tyd sal word. So ook sê Ek u nou weer vooraf, dat die einde van hierdie aarde vlak voor u staan, die beëindiging van `n verlossingsperiode. En Ek wys steeds dringender daarop, omdat dit vir u ongeloofwaardig voorkom dat u in hierdie eindtyd sal beland. Wederom gee Ek u geen presiese tyd nie en sal dit nie doen tot aan die einde nie, om u vrye wil nie te dwing nie. Dog dit sê Ek U, dat u nie veel tyd meer het nie, dat die tyd baie vinnig gekom het, waarin al My voorspellings vervul sal word en dat u uself nie daarop sal mag verlaat dat vir My `n dag soos duisend jaar is nie. 

Ook duisend jaar gaan eens verby en so ook sal die verlossings​periode waarin u uself bevind, eens haar einde vind, want eens moet `n nuwe tyd begin, al is dit ter wille van vele geestelike wat in die skeppingswerke gekluister is, wat moet deurgaan in hulle ontwik​keling. En weer sê Ek u maar net, u staan naby daaraan.

Maar Ek herhaal hierdie woorde steeds weer met so `n aandrang, dat u tog agterdogtig sou moet word. Ek trag altyd maar weer om arbeiders te wen in die laaste tyd voor die einde, omdat Ek hulle dringend nodig het met die oog op wat gaan kom, Ek laat u mense `n kennis toekom wat ongewoon is, sodat u ook My voorspellings leer begryp, sodat u sal weet welke beweegredes die aankondigings ten grondslag lê.

En daarom laat Ek dit na u toe kom, omdat die einde baie naby is en omdat u daardeur sal mag glo dat My woorde in vervulling gegaan het. Maar ook nou kan Ek nie die tyd vermeld nie, as Ek geen eindelose chaos oor u wil laat losbars nie. Want `n presiese kennis van die dag en die uur sou u in `n ontsettende verwarring stort, maar geen enkele rypheid vir u oplewer nie. Ek kan u steeds weer en steeds dringender daarop wys dat u met die vervulling van alle voorspellings rekening sal moet hou, dat u uself nie daarop sal mag verlaat dat u dit self nie meer sal meemaak nie.   

Geen mens weet die uur van sy dood nie en so ook weet geen mens of hy self deur dit wat aangekondig is, deur die grote vernietigingswerk en sy voorbodes, die ongewone natuurgebeure, verras sal word en hy alles moet meemaak wat hom in die eindtyd sal afspeel nie, want Ek sê u steeds weer: U staan vlak daarvoor en u het nie veel tyd meer nie en sal elke dag en elke uur daarop moet reken, dat Ek deur die elemente van die natuur My op `n ongewone wyse sal openbaar, en dan sal u ook weet dat die einde nie meer ver is nie. 

Daarom moet u lewe volgens My Wil. U sal al die gebeure sonder vrees tegemoet kan gaan. U sal u slegs moet verbind met My deur werke van liefde, gebed en die veelvuldige denke aan My en waarlik, u sal geen skade kry aan u siel nie, selfs wanneer Ek u voortydig wegroep.

Maar Ek sal u ook liggaamlik beskerm, wanneer dit My Wil is dat u My nog moet dien tot die einde. Maar reken nooit daarop dat Ek u inwy met betrekking tot die tyd nie, want op geen enkele manier sou dit vir u wat My dien, van nut wees nie, maar ook nie vir u medemens nie, wie se toestand van rypheid so `n kennis gladnie verdra nie. Maar wat vir u maar moontlik is, om die medemens in kennis te stel van dit wat kom, van My heilsplan van ewigheid en te vertel van die oneindige Liefde van die Vader, Wie al Sy kinders sou wou red voor die einde, doen dit en verrig so vir My `n baie vrugbare werk in die wingerd nog tot aan die einde. Want elke siel wat nog gered word, is wins vir My, wat Ek waarlik sal beloon.

Amen

Alles is in die skeppingsplan opgeneem, en so vloei daaruit voort dat Ek ook op die hoogte is van die wil van elke mens en hierdie wil sal My allerweë aanleiding gee, om sy lewenslot so vorm te gee, dat dit die mens niks anders as wins sal kan oplewer nie, vooropgestel natuurlik dat so iets van die kant van die mens nagestreef word.

En dit sal u sekerlik moet glo dat Ek goed weet hoe die wil van die enkeling hom rig, maar dat Ek ook niks kan doen om hom te verander of hom na My toe te lei nie. Maar Ek kan die mense nog vele weë laat gaan om `n verandering van die wil te bereik. Hierdie verandering van die wil het Ek in die oog deur My ingryping, waaraan weliswaar ontelbare mense ten offer sal val, maar vir wie die poorte van die ryk nog steeds hierna geopen is om nog daarin ryp te kan word. Maar die mense wat in die lewe bly is nog `n uitermate grote barmhartigheid verleen, om hierdie verandering van die wil nog op hierdie aarde te kan realiseer om dan vir ewig gered te wees. 

Steeds weer wys Ek u mense op die gebeure, maar Ek vind geen geloof nie. Daar is maar baie min wat hulle ernstig met dit wat kom, besig hou, maar ook hulle kan hulleself geen voorstelling vorm van die omvang van die katastrofe nie, omdat dit alles sal oortref wat ooit op hierdie aarde voorgekom het. En ook die enkeling kan hom geen begrip daarvan vorm nie, omdat die mense van elke kontak afgesny sal wees, omdat daar geen samehang meer sal bestaan tussen die plekke en ook tussen die lande wat daardeur getref sal word nie. Daar sal streke wees wat volledig uitgesterf sal lyk, waar maar enkele mense te vinde sal wees om nou die lewe voort te sit. Elkeen sal deur ontsetting gegryp wees; hulle wat nie aan My vasgehou en geheel op My vertrou het nie. En dan kan die wil `n beslissing neem. Elke mens kan ook die weg na My neem en hy sal verseker deur die chaos heen gelei word.

Maar hy kan ook net so goed die Wese, Wie so iets laat gebeur vervloek, en die vloek sal homself tref. En juis omdat Ek die wil van die mense in die eindtyd ken, is dit My laaste poging om die mense die verskriklike lot van die hernieude kluistering te bespaar.

En wederom sal u vra, waarom Ek so `n verwoesting oor die mense laat kom, wat slegs maar deur die katastrofe op die einde oortref sal word, omdat in u almal geen geloof meer te vinde is in `n ewige God nie, in `n Skepper van hemel en aarde, in Hom Wie u ook laat ontstaan het nie. Daar kom steeds minder mense wat die geloof nog besit en dit nog nie verloor het nie, en hulle sal ook nie in hul geloof verswak of egter vroeër weggeroep word nie, sodat hulle die leed nie meer hoef deur te maak nie. En u hoef met geen mens medelye te hê wat tevore al uit die lewe heengegaan het nie, want vir hom bestaan die moontlikheid nog om in die hiernamaals heeltemal ryp te word.  

Wanneer die dag egter gekom het, dan sal dit niks baat of hy ook vlug nie, want My Hand reik oral, en so hou Ek ook My beskermende Hand bo elkeen wat aan My behoort. En by hulle sal Ek duidelik sigbaar wees, want hulle is in die grootste nood en in hierdie nood kom Ek hulle tot hulp. En dan sal dit blyk waartoe die krag van die geloof in staat is. Want wie maar My nabyheid soek, sal ook `n bewys hê van My teenwoordigheid en sy geloof sal steeds sterker word. En die tydstip van die gebeure sal nie lank meer op hom laat wag nie, al is `n duisend jaar vir My soos één dag.  

Maar Ek het u gesê, u sal dit meemaak. En dit beteken dat `n groot deel van hulle wat My woord aanneem, dit alles self sal ondervind - dat Ek aan al diegene nog groot eise sal stel, dat as die tyd van die werksaamheid gekom het, dat u vir My nog ywerige knegte sal moet wees en dat Ek u nie vroeër van die aarde sal wegneem, alvorens u uself van hierdie taak gekwyt het nie. 

U almal wat werksaam is vir My en My Ryk sal u aangespreek moet voel. Want Ek sê u steeds weer dat Ek nie baie arbeiders in My wingerd het nie en dat Ek daarom elkeen sal beskerm wat homself aan My ter beskikking stel. Hieruit al sal u ook kan aflei dat daar nie veel tyd meer sal verloop tot die katastrofe, wat u nie kan voorstel nie, sowel wat die omvang betref asook in leed en ellende wat dit vir die oorlewendes sal beteken. En daarom moet Ek die mense met grote krag uitrus sodat hulle My tot steun kan wees in hierdie tyd van rampspoed. En Ek sal ook aan u, wat volgens die natuurwet deur groot swakte aangetas is, die krag gee, omdat Ek u in hierdie tyd nodig het en maar alle middele wat bedink kan word, aanwend om die getal van Myne te vergroot, om hulle `n vaste geloof te gee en nog so in te werk op hulle wat sonder geloof is in `n God en Skepper, Wie alle Mag het oor hemel en aarde en dus ook diegene se lewe kan verleng wat hulle wil help om te glo. 

En dink daaraan dat die einde van `n verlossingsperiode gekom het, dat hierdie tyd tog op `n ongewone wyse benut moet word en dat Ek daarom ook ongewone middele sal aanwend om maar `n vonkie geloof te ontsteek in die mens voor hy sy lewe moet gee. Want as hy maar die klein vonkie in hom het, dan is die opgaan in die geestelike ryk ook vir hom verseker.

Maar om heeltemal sonder geloof van die aarde te skei, is sonder hoop en eindig met die hernieude kluistering, omdat die hiernamaals die poorte gesluit het, op die oomblik toe die ou aarde ontbind word. Daarom sal Ek ook op die einde nog alles doen om die mense te beweeg om hulle wil te verander, en omdat My sagte aanspreking nie deur hulle gehoor word nie, spreek Ek hulle luider toe, so luid, dat hulle hierdie stem goed moet hoor. Maar of hulle My Self daarin sal herken, staan hulle ook dan nog vry, maar dit verseël hul verdere lot.

Maar u wat van My is, u is verseker van My beskerming en seën in geestelike en aardse nood, want Ek het u nodig. En al gaan u ook sware tye tegemoet, u is tog onder My hoede en u sal niks hoef te vrees nie.

Amen
